
აბსტრაქტი 

  წინამდებარე ნაშრომი წარმოადგენს კვლევას, რომელიც 
შეეხება ინტერკულტურულ მიდგომებს ქართული ენის სწავლებისას 
ეთნიკურად მრავალფეროვან სასწავლო გარემოში.კვლევის მიზანს 
წარმოადგენდა აღწერა და დადგენა იმ სირთულეებისა, რომლებიც 
არაქართულენოვან სკოლებში ინტერკულტურულ სწავლებას ახლავს, ამ 
მიმართულებით მასწავლებელთა გამოცდილების შესწავლა - თუ რა 
სტრატეგიებს მიმართავენ ისინი და შეესაბამება თუ არა ეს სტრატეგიები 
ეროვნული სასწავლო გეგმით გათვალისწინებულ მისაღწევ შედეგებს. 
კვლევის მიზანს ასევე წარმოადგენდა კვლევის შედეგებზე დაყრდნობით 
სათანადო დასკვნებისა და რეკომენდაციების შემუშავება,რომლებიც 
შემდგომში გარკვეულ დახმარებას  გაუწევენ როგორც საგნის 
მასწავლებლებს,ისე ამ საკითხით დაინტერესებულ მკვლევარებს.კვლევის 
სამიზნე ჯგუფს შეადგენდნენ ნინოწმინდის რ-ნ სოფ. გორელოვკისა და 
წალკის რ-ნ სოფ. ჩივთქილისას სომხური სკოლის  დაწყებითი საფეხურის 
მოსწავლეები და ქართული ენის მასწავლებლები.აღნიშნული კვლევის 
მიზანს წარმოადგენდა მასწავლებელთა დამოკიდებულებების დადგენა 
სახელმძღვანელოებისა და ეროვნული სასწავლო გეგმით დადგენილი 
სტანდარტებისადმი.მოსწავლეთა ანკეტირება/ტესტირება კი  მიზნად 
ისახავდა მოსწავლეთა  ლექსიკური კომპეტენციისა და ინტერკულტურული 
მგრძნობელობის შესწავლას. 

